
આદિરૂપ નમસ્તુભ્યં નમસ્તુભ્યં પિતામહ ।
વિરાટાખ્ય નમસ્તુભ્યં વિશ્વકર્મન્નમોનમઃ॥ ૧॥
આકૃતિકલ્પનાનાથસ્ત્રિનેત્રી જ્ઞાનનાયકઃ ।
સર્વસિદ્ધિપ્રદાતા ત્વં વિશ્વકર્મન્નમોનમઃ॥ ૨॥
પુસ્તકં જ્ઞાનસૂત્રં ચ કમ્બી સૂત્રં કમણ્ડલુમ્ ।
ધૃત્વા સંમોહનં દેવ વિશ્વકર્મન્નમોનમઃ॥ ૩॥
વિશ્વાત્મા ભૂતરૂપેણ નાનાકષ્ટસંહારક ।
તારકાનાદિસંહારાદ્વિશ્વકર્મન્નમોનમઃ॥ ૪॥
બ્રહ્માણ્ડાખિલદેવાનાં સ્થાનં સ્વર્ભૂતલં તલમ્ ।
લીલયા રચિતં યેન વિશ્વરૂપાય તે નમઃ॥ ૫॥
વિશ્વવ્યાપિન્નમસ્તુભ્યં ત્ર્યમ્બકં હંસવાહનમ્ ।
સર્વક્ષેત્રનિવાસાખ્યં વિશ્વકર્મન્નમોનમઃ॥ ૬॥
નિરાભાસાય નિત્યાય સત્યજ્ઞાનાન્તરાત્મને ।
વિશુદ્ધાય વિદૂરાય વિશ્વકર્મન્નમોનમઃ॥ ૭॥
નમો વેદાન્તવેદ્યાય વેદમૂલનિવાસિને ।
નમો વિવિક્તચેષ્ટાય વિશ્વકર્મન્નમોનમઃ॥ ૮॥
યો નરઃ પઠતે નિત્યં વિશ્વકર્માષ્ટકમિદમ્ ।
ધનં ધર્મં ચ પુત્રશ્ચ લભેદાન્તે પરાં ગતિમ્॥ ૯॥
ઇતિ વિશ્વકર્માષ્ટકં સમ્પૂર્ણમ્ ।

